ការសម្ភាសន៍របស់លោកពូ យ៉ូ ដារ៉ា
ក.អ្នកធ្វើការសម្ភាសន៍ឈ្មោះ​ ឌី ណាផា	ខ. អ្នកត្រូវគេសម្ភាសន៍ឈ្មោះ យ៉ូ ដារ៉ា

ក៖​ ជាដំបូងខ្ញុំសូមថ្លែងអំណរគុណដល់ពូដែលបានឲ្យខ្ញុំសម្ភាសន៍ពីប្រវិត្តរបស់​ពូ ចាសហើយការសម្ភាសន៍ណឹងត្រូវបានរៀបចំដោយសកលវិទ្យាល័យដែលមានឈ្មោះថា BYU ដែលនៅឯប្រទេសអាមេរិក គោលបំណងដែលសកលវិទ្យាល័យចង់សម្ភាសន៍ប្រវិត្តប្រជាជនខ្មែរ គឺចង់រក្សារទុកប្រវិត្តប្រជាជនខ្មែរដើម្បីឲ្យកូនចៅជំនាន់ក្រោយគាត់អាចស្គាល់ពីប្រវិត្តរបស់ជីដូនជីតាហើយរៀ​បចំអំពីប្រវិត្តសាស្ត្ររបស់ពួកគាត់ណាពូ ចាសហើយចឹងពេលដែលខ្ញុំសម្ភាសន៍របស់ពូណឹង ខ្ញុំនឹងដាក់ការសម្ភាសន៍របស់ពូនៅក្នុងវេបសាយរបស់សាលាដែលមានឈ្មោះថា www.cambodiaoralhistory.byu.edu ណាពូ, ចឹងតើពូយល់ព្រមឲ្យខ្ញុំដាក់សំភាសន៏របស់ពូលទៅក្នុងវេបសាយរបស់សាលាទេពូ?
ខ៖ មានអីដាក់ៗទៅ​ ពូក៏ចង់រក្សាប្រវិត្តរបស់ខ្លួនឯងទុកដែរ។
ក៖ ចាសសម្រាប់ថ្ងៃខែដែលខ្ញុំសំភាសន៏ពូនេះគឺ នៅថ្ងៃទី០៣ ខែមិថុនា ឆ្នាំ២០២០ ហើយការសំភាន៏ត្រូវបានធ្វើឡើងនៅភូមិធ្នាត សុ្រកពួក ខេត្តសៀមរាបណាពូ ហើយខ្ញុំជាអ្នកសម្ភាសន៍ឈ្មោះឌី ណាផា ចឹងខ្ញុំចង់សួរថាតើពូមានឈ្មោះពេញរបស់ពូអ្វីដែរ?
ខ៖​ ខ្ញុំឈ្មោះ យ៉ូ ដារ៉ា កើតឆ្នាំ ១៩៧០ ហើយស្រុកកំណើតខ្ញុំនៅស្រុកគៀន ស្វាយ ខេត្តកណ្តាល ភូមិព្រែកតូច ស្រុកគៀនស្វាយ ខេត្តកណ្តាល ចង់និយាយពីជំនាន់ប៉ុល ពត តាំងពីកើតណា។
ក៖ ចាសចឹង ពូមានឈ្មោះហៅក្រៅទេពូ?
ខ៖​ អត់ទេ គេហៅតែ ដារ៉ា​ ដារ៉ា ណឹង។
ក៖ ឥឡូវដល់ឆ្នាំនេះ លោកពូមានអាយុប៉ុន្មានហើយពូ?
ខ៖​ ពី៧០ មិនដល់ឥឡូវន្មាន ប្រហែល ៤៨ ៤៩ឆ្នាំហើយ ៤៩ មិនដឹងច្បាស់ដែរ។
ក៖ ចាស ចឹងពូនៅចាំថ្ងៃខែឆ្នាំកំណើតទេ?
ខ៖​ ឆ្នាំ១៩៧០ ខែមេសា ថ្ងៃឡើងស័ក្ត ថ្ងៃចូលឆ្នាំ។
ក៖ ចាសចឹងពូមានចាំឆ្នាំខ្មែរទេពូ ថាឆ្នាំណា?
ខ៖​ ឆ្នាំកុរ។
ក៖ ហើយពូមានស្រុកកំណើតនៅណាដែរពូ?
ខ៖​ ភូមិព្រែកតូច ស្រុកគៀនស្វាយ ខេត្តកណ្តាល។
ក៖ តើពូមាន​បងប្អូនចំនួនប៉ុន្មាននាក់ដែរពូ?
ខ៖​ ខ្ញុំមានតែ មាន២នាក់ តែអា​ប្អូនខ្ញុំវាស្លាប់បាត់ហើយ ស្លាប់ជំនាន់ប៉ុត ពត។
ក៖ ហើយពូជាកូនទីប៉ុន្មាន?
ខ៖ ជាកូនទី១ កូនទី១ កូនបងគេ។
ក៖ ចុះប្រាប់ឈ្មោះរបស់បងប្អូនពូបានទេ?
ខ៖ តាមពិតទៅ ឪពុកខ្ញុំស្លាប់នៅជំនាន់ប៉ុល ពត ប្អូនខ្ញុំពេលម្តាយខ្ញុំនៅក្នុងជំនាន់ប៉ុលពតណឹង គាត់បានកើតកូន១ កូនណឹងឈ្មោះថាឌី ប៉ុន្តែកើតបានប្រហែលជា១ខែ ២ខែ វាក៏ស្លាប់ទៅវិញទៅដោយសារជំងឺពិស ពិសឈាមណា។
ក៖ ចឹងពូអាចចងចាំហើយរៀបរាប់របស់បងប្អូនពូបានទេ តាំងសប្បាយទាំងកំសត់ណាពូ ពូមានអនុស្សាវរីយ៍អ្វីជាមួយគាត់ដែរ?
ខ៖ វាអត់មានអនុស្សាវរីយ៍អីជាមួយប្អូន ដោយសារប្អូនទើបតែកើតបានតែ២ខែវាស្លាប់ទៅវិញចឹងណា ហើយណាមួយខ្ញុំក៏នៅតូចៗដែរ នៅជំនាន់ប៉ុល ពតណឹង បើគិតទៅកើតឆ្នាំ៧០គត់ រហូតដល់ ឆ្នាំ៧៥ អាពតចូលណឹង ខ្ញុំប្រហែលអាយុបាន ៥ឆ្នាំ ចឹងវាដឹងខ្លះអីខ្លះដែរ ដឹងខ្លះទៅវាភ្លេចខ្លះទៅ ប៉ុន្តែភាគច្រើនអ្វីដែលចងចាំបានភាគច្រើន។
ក៖ ចុះពូ ម្តាយរបស់ពូគាត់ឈ្មោះអីដែរពូ?
ខ៖​ ម៉ែខ្ញុំឈ្មោះវ៉ាន លាង ឪពុកខ្ញុំឈ្មោះ យ៉ូ កា ហើយចំណែកខ្ញុំឈ្មោះយ៉ូ ដារ៉ាណឹងឯង តាមត្រកូល។
ក៖ ហើយឪពុកម្តាយរបស់លោកពូមានអាយុប៉ុន្មានហើយ ប្រសិនជាគាត់នៅ?
ខ៖​ ឪពុកខ្ញុំស្លាប់ជំនាន់ប៉ុល ពត ខ្ញុំអត់ដឹងអាយុគាត់ដែរ ប៉ុន្តែដឹងថាគាត់ឆ្នាំកុរដូចខ្ញុំចឹងឯង ហើយចំណែកម្តាយខ្ញុំឆ្នាំរោង ម្តាយខ្ញុំប្រហែលជា៦០ឆ្នាំជាងណឹងឯង ៦៧ ៦៨ ហើយ ចំណែកឪពុកខ្ញុំមិនដឹងប៉ុន្មានដែរ ព្រោះដឹងថាគាត់កើតឆ្នាំកុរ ឆ្នាំដូចគ្នា ឆ្នាំខ្មែរដូចគ្នាជាមួយគាត់
ក៖ ចឹងលោកពូមាន​ដឹងថាពួកគាត់មានកន្លែងកំណើតនៅឯណាដែរពូ?
ខ៖ ឪពុករបស់ខ្ញុំគាត់អ្នកស្រុកកោះធំ គាត់រស់នៅភូមិពោរយួន ស្រុកកោះធំ ខេត្តកណ្តាល នៅជាប់ព្រំប្រទល់ខ្មែរ យួននោះ។
ក៖ ចាស ហើយនៅពេលដែលឪពុកម្តាយពូនៅរស់គាត់ធ្វើការងារអ្វីដែរដើម្បីចិញ្ចឹមជីវិត?
ខ៖​ ឪពុករបស់ខ្ញុំគាត់ជាទាហានលន់ នុល គាត់មានស័ក្តិខ្ពស់ដែរ ហើយម្តាយខ្ញុំនៅតែផ្ទះ ហើយជំនាន់ណឹង ឧបមាថាខ្ញុំម៉ែខ្ញុំទៅណាទៅណី ទៅផ្សារទៅអីចឹង ហើយមានកូនទាហានកូនអីបើកឡានជូនទៅផ្សារចឹងណា បើនិយាយឲ្យចំទៅឪពុកជាមេទាហានមួយដ៏ធំកាន់ម៉ាប៉ាក់ទីយុង កាន់មួយភូមិភាគណា ធំដែរគាត់ធំដែរពេលម្តាយខ្ញុំទៅណាចឹងមានកូនទាហានជូនទៅ ជូនមក ហើយគេហៅម៉ែខ្ញុំថា ជំទាវៗ ហាសហាស ឥលូវជំទាវធ្លាក់ទឹកហើយ។
ក៖ ចុះឪពុកម្តាយរបស់ពូគាត់មានលក្ខណៈបែបណាដែរ? គាត់ជាមនុស្សប្រភេទយ៉ាងម៉េច គាត់កាច ស្លូត ឆ្នាស់ ?
ខ៖ ឪពុកខ្ញុំគាត់ជាមនុស្សម៉ឹងម៉ាត់ ហើយគាត់កាចណាស់ គាត់ចិត្តល្អប៉ុន្តែគាត់កាច គាត់កាចជាមួយអ្នកដ៏ទៃ តែជាមួយបងប្អូនឯងគាត់ជួយជ្រួមជ្រែង​ ចេះជួយដល់ញាតិសន្តាន ជួយដល់បងប្អូនចឹងណា ចំណែកម៉ែខ្ញុំកាលនៅនោះគាត់ស្លូតបូតទេ គាត់អត់ចេះធ្វើអីទេនៅតែផ្ទះនៅតែអីមើលកូនចឹងទៅ ហើយម៉ែខ្ញុំគាត់ ពេលឪពុកនៅម៉ែខ្ញុំជាមនុស្សស្រណុកជាងគេបំផុតអត់ចេះធ្វើការអីទេ គាត់ស្លូតជាងគេបំផុត ចឹងណា។
ក៖ ចាសចុះពូស្គាល់អ្វីខ្លះពីគាត់ដែរ។
ខ៖​ ខ្ញុំអត់បានស្គាល់មុខឪពុកច្បាស់ផងរយៈកាលពេល មើលបែកពីភ្នំពេញទៅដែលអាពតចូលណឹងកាលពីមុន ពួកគាត់រស់នៅភ្នំពេញនៅជិតវិមានឯករាជ្យណឹង តដល់ពេលជម្លៀស គាត់ធ្វើទាហាន មិនមានមុខមានមាត់ផ្ទះគាត់នៅភ្នំពេញណា ដល់ជម្លៀសពីភ្នំពេញទៅ ទៅនៅស្រុកកោះធំខាងឪពុកខ្ញុំនោះ ភូមិពោរយួននោះ ដល់ទៅណឹងខ្ញុំអត់ដែលឃើញមុខឪពុកទេគាត់ទៅធ្វើការបាត់ៗ យប់ឡើងបានចូលដល់ផ្ទះ ហើយពេលជួបគាត់នៅពេលដែលយប់ហើយ ហើយជួបគាត់តាមពន្លឺភ្លើងចង្កៀងចឹងភ្លើងចង្កៀងប្រេងកាតចឹងណា ឃើញមុខឪពុកនៅពេលណឹង ឬក៏ពេលខែភ្លឺបានឃើញឪពុកទៅ ពេលដែលយើងភ្ញាក់ពីដេកអីបាត់គាត់ហើយព្រោះគាត់ងើបពីយប់ៗទៅធ្វើការ ចឹងមុនឪពុករបៀបម៉េច រូបរាងរបៀបម៉េចយើងអត់សូវស្គាល់ច្បាស់ដែរ យើងមិនដឹងច្បាស់ដែរចឹងណា ដោយសារពេលណឹងនៅតូចហើយជួបឪពុកតែពេលយប់ទេ ប៉ុន្តែចាំមួយដែលមានអុន្សាវរីយ៍ជាមួយឪពុក គាត់ជិតបែកប្រហែលជា៣ថ្ងៃ គាត់ដាស់ខ្ញុំ​ គាត់ដាស់ខ្ញុំឲ្យក្រោក ដាស់រយៈពេល៣ថ្ងៃណឹង គាត់ដាស់មុនថ្ងៃរះ គាត់ដាស់ខ្ញុំឲ្យក្រោកចឹងទៅ ហើយគាត់កាន់ទឹកមួយផ្តឹលចាំលុបមុខខ្ញុំ ពេលថ្ងៃចាប់ផ្តើមរះ ពេលគាត់កាន់ទឹកមួយផ្តឹលណឹង គាត់របៀបប្រសិទ្ធពរដល់ទឹកណឹងហើយគាត់លុបមុខន្ញុំ គាត់លុបមុខខ្ញុំពេលថ្ងៃរះឡើង ពេលថ្ងៃរះឡើងគាត់ចាប់ផ្តើមលុបមុខខ្ញុំហើយ គាត់ចាប់ផ្តើមលុបមុខខ្ញុំគាត់ចាប់ផ្តើមដាក់ទឹកលើក្បាលខ្ញុំ លុប​លាងមុខខ្ញុំ ក្បាលខ្ញុំអីហើយគត់ដេញខ្ញុំទៅដេកវិញ ហើយខ្ញុំឆ្ងល់ថាចុះហេតុអីក៏គាត់ធ្វើអញ្ចឹង ធ្វើ៣ព្រឹកហើយនៅពេលណឹងពេលគាត់លុបមុខខ្ញុំណឹង ដៃគ្រិនរបស់គាត់ណឹងប៉ះលើមុខយើងទៅឈឺ ដោយសារគាត់ធ្វើការខ្លាំងពេកដៃគ្រិន ពេលគាត់លុបមុខប៉ះផ្ទៃមុខយើងនៅក្មេងផងវាឈឺនឹងអាផ្ទៃមុខណឹងឯង ចងចាំពេលណឹងហើយឯងហើយ ពេលយើងគេចចេញពីដៃគាត់ចឹងគាត់ចាប់យើងជាប់ចឹងគាត់ឲ្យយើងនៅឲ្យស្ងៀម ពេលយើងឈឺគាត់ថ្មមយើងវិញ បន្ទាប់ពី៣ថ្ងៃក្រោយមក បាត់ឪពុករហូតតាំងពីណឹងមកសួរតែម៉ែ លឺសូរម៉ែថាគេចាប់ឪពុកយកទៅបាត់ហើយ គេចាប់យកទៅបាត់ហើយ គេចាប់ណឹងតាំងពីណឹងមកខានឃើញមុខរបស់ឪពុករហូត។
ក៖ ចាស ចឹងឪពុកម្តាយរបស់លោកពូ គាត់មានធ្លាប់ប្រាប់រឿងកាលពីគាត់នៅក្មេង ទាំងការសប្បាយ ការលំបាក និង ការតស៊ូរបស់គាត់ទេពូ?
ខ៖​ អត់ផងដោយសារឪពុកខ្ញុំស្លាប់ចោលពេលដែលខ្ញុំនៅតូច ហើយគាត់ស្លាប់ក្នុងកំឡុងរបបប៉ុល ពត ចឹងគ្មានអីនឹងការនិយាយលេងពីនេះពីនោះ ពីប្រវិត្តរបស់គាត់ទេ ចឹងវាអត់មានការនិយាយរឿងនិទានទេ ប៉ុន្តែម៉ែគាត់នៅរស់ រាល់ថ្ងៃណឹងម៉ែគាត់នៅរស់ ប៉ុន្តែម៉ែគាត់មានក្រុមគ្រួសារថ្មីហើយ ប៉ុន្តែម៉ែគាត់ឧស្សាហ៍រំលឹកប្រវិត្តចាស់ៗដូចថាពីសង្គមគាត់ធ្វើអី​ ចូលប៉ុល ពត គាត់ធ្វើអី គាត់ឧស្សាហ៍និយាយ ប៉ុន្តែនិយាយតែពីប្រវិត្តពិបាកទេ អត់បាននិយាយពីប្រវត្តិនៃក្រុមគ្រួសារគាត់ទេ គាត់និយាយពីកិច្ចការគាត់លំបាកចេះចុះនិយាយពីការតស៊ូរបស់គាត់ មិនដែលរំលឹកនិយាយថាប្រវិត្តគាត់ចេញមកពីប្រភពណា កុងម៉ាគាត់ចេញមកពីប្រភពណាអី គាត់អត់និយាយទេ។
ក៖ ចាសចុះពូមានចាំឈ្មោះជីដូន ជីតា ខាងម្តាយពូទេ?
[bookmark: _Hlk42687238]ខ៖​ ចាំ ម៉ែច្រើនហៅកុងរបស់គាត់ថាកុងអេង មើល...កុងកែ  យាយអេងជាយាយរបស់ខ្ញុំនោះ ប៉ុន្តែខ្ញុំអត់ស្គាល់មុខរបស់គាត់ទេ ប៉ុន្តែម៉ែគាត់រស់នៅរហូតដល់ធំអាពតចូល បានបែកគ្នាម៉ែគាត់មកខាងឪពុក គាត់មកនៅខាងឪពុកមកហើយចឹងទៅបែកពីខាងឪពុករបស់គាត់ចាំតែឈ្មោះទេ កុងកែ យាយអេង ហើយកុងកែមិនដឹងត្រកូលគាត់ស្អីកែទៀតណា វ៉ាង កែ ហើយយាយអេងហៅតែយាយអេងៗទេ។
ក៖ ចាសចុះពូចាំឈ្មោះជីដូន ជីតាខាងឪពុកទេពូ?
ខ៖​ ជីដូនជីតាខាងឪពុក ចាំតែយាយទេ ចាំចាប់ផ្តើមពីឪពុកម្តាយរបស់ឪពុកខ្ញុំណា ដូចជាកុងឆាមខ្ញុំនៅជួបមុខគាត់ ពេលចេញពីអាពតមកវិញ ពីរបបប៉ុល ពតមកវិញខ្ញុំរស់នៅជាមួយគាត់​ រស់នៅជាមួយកុងឆាម ឈ្មោះ យ៉ូ​ ឆាប​ ហើយយាយរបស់ខ្ញុំឈ្មោះលឿង ហើយឈ្មោះគាត់កៅ លឿង ចឹងកៅ លឿងណឹងជាពូជអំបូរចេញពីកម្ពុជាក្រោមដែរ ណឹងស្គាល់ប្រវិត្តយាយខាងឪពុក គាត់ជាពូជអំបូខាងកម្ពុជាក្រោម ចឹងណាបើ យ៉ូ ឆាម ខាងជីតាណឹងមិនជាគាត់ចេញពីប្រភពណាទេ តែបើសួរទៅគេថាប្រវិត្តអ្នកស្រុកពោរយួនណឹងយូរហើយ។
ក៖ ចាស ចឹងពូមានដឹងគាត់កើតនៅឆ្នាំណាទេ?
ខ៖ អត់ ទៅសួរពូៗដែលនៅរស់ណឹង ក៏គាត់អត់ដឹងដែរគាត់អត់ដឹងអត់អីទេ បើស្មានៗដូចពេលដែលខ្ញុំទៅព្រះវិហារបរិសុទ្ធម្តង ស្មានៗចំពោះយាយលឿង និង កុងឆាមណឹង សួរទៅអត់ដឹងអីទេពូៗកូនៗគាត់នៅជំនាន់ណឹងតូចៗដែរ គាត់ជាពូរបស់យើងមែនក៏ប៉ុន្តែគាត់នៅតូចៗដែរគាត់អត់ដឹងអីទេ ចឹងណាហើយណាមួយអត់មានអ្នកណារំលឹក ម្នាក់ៗគិតតែពីរកស៊ីហើយសំខាន់ពូមា មីងខ្ញុំដែលនៅរស់ណឹងគិតតែរស់ស៊ីអត់មានគិតខ្វល់ខ្វាយពីរឿងពង្សប្រវិត្តណឹងផង។
ក៖ ចាស ចុះពូមានដឹងថាគាត់មានទីកន្លែងកំណើតនៅទីណាទេ?
ខ៖ បើកុងឆាមគាត់កើតនៅខាងអ្នកស្រុកពោរយួនណឹងឯង អ្នកភូមិពោរយួនណឹងឯងព្រោះដីកេរ្តី៍អាករគាត់ក៏ច្រើនដែរ ភូមិពោរយួន ស្រុកកោះធំណឹង បើយាយលឿងគាត់កើតនៅកម្ពុជាក្រោមឯព្រះត្រពាំងនោះ។
ក៖ ឪពុកម្តាយពូធ្លាប់អំពីប្រវិត្តរបស់ជីដូនជីតាពូទេ?
ខ៖ អត់ទេ បើគាត់ស្លាប់ទៅបានហើយ ម៉ែខ្ញុំគាត់មិនដែលនិយាយពីប្រវិត្តជីដូនជីតាទេ អត់មានរំលឹកសោះម៉ងណឹងណា។
ក៖ ចាស ចឹងក្រុមគ្រួសារពូរស់នៅខេត្តនេះអស់រយៈពេលប៉ុន្មានឆ្នាំហើយពូ?
ខ៖ គាត់រស់នៅរហូតអស់មួយជីវិតរបស់គាត់ គាត់មិនដែលចេញទេក្រោយពីអាពតមក ម្តាយខ្ញុំបានចេញមកពីជីដូនជីតាខាងឪពុកណា ឪពុករបស់ខ្ញុំបានស្លាប់ទៅ​ ចឹងម្តាយរបស់ខ្ញុំក៏បានចាកចេញពីក្រុមគ្រួសារខាងឪពុកក្មេកគាត់ ហើយគាត់មកនៅស្រុកកំណើតគាត់វិញ នៅពោរយួនណឹងណា អត់ទេនៅព្រែកដូងដែលជាស្រុកកំណើតរបស់ម្តាយគាត់ ក៏ប៉ុន្តែពេលមកដល់ស្រុកកំណើតម្តាយគាត់ ម្តាយគាត់បានស្លាប់អស់បងប្អូនបានស្លាប់អស់ ចឹងគាត់រស់នៅតែ២នាក់ខ្ញុំទេនៅក្នុងស្រុកណឹង បន្ទាប់មកគាត់ក៏ទៅជាយដែនទៅជាយដែនខ្មែរថៃ ទៅបានចាកចេញទៅហើយពួកឪពុកម្តាយខាងឪពុកខ្ញុំរស់នៅក្នុងស្រុកភូមិណឹងរហូតដល់ពេលដែលគាត់ស្លាប់។
ក៖ ចឹងពូមានបងប្អូនសាច់ញាតិរស់នៅក្រៅស្រុកខ្មែរយើងទេពូ?
ខ៖ អត់ អត់មានទេព្រោះតែខ្ញុំនៅតែខ្លួនមួយសព្វថ្ងៃណឹង អាលូវណឹងយើងមានក្រុមគ្រួសារហើយណា យើងមានប្រពន្ធមានកូនហើយ បើគិតជាឲ្យចំទៅរស់នៅតែឯងអត់មានប​ងប្អូនទេព្រោះមានតែប្អូនមួយគ្រាប់ តែស្លាប់ក្នុងជំនាន់ប៉ុល ពត មានតែឯងទេលូវ។
ក៖ ចាស ចុះភរិយារបស់ពូគាត់មានឈ្មោះអីដែរ?
ខ៖​ ឈ្មោះ ម៉ែន សុខេង គាត់ជាអ្នកស្រុកបាត់ដំបងទេ។
ក៖ ចុះពូអាពាហណ៍ពិពាហណ៍ជាមួយអ្នកមីងតាំងពីពេលណាដែរពូ?
ខ៖ ខ្ញុំបានជួបគាត់ជំនាន់ឆ្នាំ ១៩៩២ ខ្ញុំការជាមួយគាត់ឆ្នាំ១៩៩២។
ក៖ ចឹងពូនៅចងចាំថ្ងៃខែឆ្នាំដែលពូបានរៀប​ការជាមួយមីងទេ?
ខ៖ ដូចភ្លេចហើយ ប្រពន្ធខ្ញុំបានគេពូកែចាំខ្ញុំភ្លេចហើយដឹងតែឆ្នាំ១៩៩២ណឹងឯង ប៉ុន្តែមានសំបុត្រអាពាហណ៍ពិពាហណ៍ចេញពីអាជ្ញាធរថៃណា ឆ្នាំ១៩៩២ ខែកក្កដា ថ្ងៃទី២១។
ក៖ តើអាពាហណ៍ពិពាហណ៍ណឹងរៀបចំឡើងដោយឪពុកម្តាយ ឬ រៀបចំឡើងដោយចិត្តខ្លួនឯង?
ខ៖ ការពិតយើងស្រលាញ់គ្នាមុនហើយបានឲ្យឪពុកម្តាយចូល យើងជ្រើសរើសដែរតើ ឪពុកម្តាយបង្ខំយើងតែក្រោយមកយើងក៏ចូលស្តីតាមច្បាប់ប្រពីណៃទៅណា តែការស្រលាញ់ការើសការអីចិត្តខ្លួនយើងណឹងឯង។
ក៖ ចឹងពេលពូរៀបការជាមួយមីង ពូមានឲ្យថ្លៃជំនូនទៅមីងដែរឬទេ?
ខ៖ ឲ្យតើ តែជំនាន់ណឹងថោកទេ​មិនដឹងប៉ុន្មានទេ ភ្លេចបាត់ទៅហើយ ៣០០០បាត ដូច ៣០០០ដុល្លារណាជំនាន់ណឹង​វាថ្លៃដែរណា។
ក៖ ចុះពូអាចប្រាប់បានទេអំពីពេលវេលាដែលពូបានជួបមីងដំបូងនៅឯណាដែរ?
ខ៖ កាលយើងជួបគ្នាដំបូងយើងធ្វើការពេទ្យជាមួយគ្នា យើងទាំងពីរនាក់ណឹងរៀនជំនាន់ជាមួយគ្នានៅពេទ្យនៅជាយដែនគេហៅ ARC Hospital មានន័យថា American Refugee Community ពេទ្យសហគមន៍របស់អាមេរិកកាំងដើម្បីជួយដល់ជនភៀសខ្លួ​នចឹងណា ណឹងហើយធ្វើការជាមួយពេទ្យណឹងគេហៅពេទ្យ ARC ណឹងនៅសាយធូណឹង ហើយយើងរៀនជាមួយគ្នាធ្វើការជាមួយគ្នា ក្រោយៗមកយើងមើលចិត្តគ្នារៀងខ្លួនទៅក៏ចាប់ផ្តើមស្រលាញ់គ្នាទៅក៏ចូលដល់ដំណាក់កាលរៀបការទៅ ចុងក្រោយណឹង។
ក៖ ចាស ចុះពូចេះនិងចេះសរសេរអក្សខ្មែរមានល្អប៉ុណ្ណាដែរពូ?
ខ៖ តាមពិតច្រើនដែរព្រោះយើងរៀនថ្នាក់ទី​១១ ១២ ដែរណឹងណា ណឹងចេះល្អដែរ។
ក៖ ចុះកាលពូរៀន រៀននៅសាលាណាវិញពូ?
ខ៖ ខ្ញុំរៀននៅសាកលវិទ្យាល័យភ្នំដងរែក អូមិនមែនទេវិទ្យាល័យភ្នំដងរែក។
ក៖ ចុះពូចេះនិយាយភាសាអ្វីផ្សេងក្រៅពីភាសាខ្មែរយើងទេពូ?
ខ៖ ខ្ញុំចេះ ២ភាសាបន្ថែមទៀតដែរ ភាសាថៃ និង ភាសអង់គ្លេស ប៉ុន្តែភាសាអង់គ្លេសវាស្ទើរប៉ុន្តែបើត្រឹមរឿងដូរបាយស៊ីបាន តែបើកុំជេរម៉ែស្តាប់ដឹងទាំងអស់ ហើយភាសាថៃចេះច្រើនណាស់ក៏ប៉ុន្តែមិនចេះសរសេរអក្សរទេ ចេះនិយាយចេះអីប្រើការច្រើនជាងអង់គ្លេស ប៉ុន្តែសំខាន់អត់ចេះសរសេរអក្សទេ និយាយភាសាថ្ងៃដូចនិយាយភាសាខ្មែរដូចគ្នា។
ក៖ ចឹងពូមានមិត្តស្និតស្នាលធំធាត់ជាមួយគ្នាទេពូ?
ខ៖ មាន អាឡូវនៅសល់តែ២នាក់ទេក្រៅពីណឹងងាប់អស់ហើយ មិត្តភក្តិដែលរៀនជាមួយគ្នា មិត្តភក្តិដែលធ្វើទាហានជាមួយដែលធ្លាប់ក្រលំបាកជាមួយគ្នាណឹង មានច្រើននាក់ដែរតែនៅសល់តែ២នាក់ទេ។
ក៖ ចុះមិត្តភក្តិស្និតស្នាលរបស់ពូណឹងមានឈ្មោះអីខ្លះពូ?
ខ៖ ឈ្មោះ ភូក ចាន់តារា ហៅអាសង្ហារ និងឈ្មោះ អាសេង ហើយណឹងអាសំ។
ក៖ ហើយពូធ្លាប់ធ្វើការនៅវាលស្រែដែរទេពូ?
ខ៖ អត់ដែលធ្វើស្រែទេ អត់ដែលធ្វើស្រែទេ។
ក៖ ចុះពូធ្លាប់ប្រកបអាជីវកម្មលក្ខណៈគ្រួសារទេពូ? ដូចជាចិញ្ចឹមគៅ ចិញ្ចឹមជ្រូក ចិញ្ចឹមមាន់អីណឹងពូ?
ខ៖ តាមពិតមកដល់ឥឡូវយើងមិនដែលធ្វើអាជីវកម្មបែបណឹងដោយសារយើងអត់មានដីផង យើងមានតែដីមួយតួផ្ទះសម្រាប់ការស់នៅព្រោះយើងជាជនភៀសខ្លួនមកពីជំរុំនោះ ប៉ុន្តែបើបររទះសេះនៅបាត់ដំបងអាណឹងមាន ធ្លាប់ធ្វើជាអ្នកយាមណឹងហើយ បន្ទាប់ទៅថៃទៅអីណឹងធ្វើកម្មករនៅថៃនៅអីណឹង បើនិយាយប្រវិត្តវាវេទនាច្រើន ធ្វើនេះធ្វើនោះតិចតួច។
ក៖ ពូធ្លាប់ប្រកបមុខរបស់អ្វីខ្លះដើម្បីទ្រទ្រង់ជីវភាពកន្លងមក?
ខ៖ កន្លងមកនេះមកនៅសៀមរាបនេះយើងរត់រម៉ក តុកៗ ដឹកភ្ញៀវនៅតាមអង្គវត្ត ណឹងហើយមានមានរបបរមួយប៉ុណ្ណឹងឯង។
ក៖ ចុះធ្លាប់ធ្វើការអ្វីផ្សេងក្រៅពីណឹងទេពូ?
ខ៖ អត់ផង។
ក៖ ចាសពូ ចឹងតាំងពីក្មេងមកដល់ឥឡូវនេះ តើជីវិតរបស់ពូមានការផ្លាស់ប្តូរអ្វីខ្លះដែរពូ?
ខ៖ វាផ្លាស់ប្តូរតាមដំណាក់កាល ដូចជាតាមដំណាក់កាលចេញពីអាពតមកផ្លាស់ប្តូរមួយសារ ចូលមករបបរកុម្មុយនិស្តរស់នៅមិនបានទៅតាមម៉ែទៅដល់ស្រុកថៃទៅដល់ជាយដែន ទៅដល់ជាយដែនផ្លាស់ប្តូរម្តងទៀតនៅក្នុងជំរុំមានរបបអង្ករស៊ីស្រាប់ ប៉ុន្តែវាវេទនា វេទនាដោយសារការរស់នៅដោយសារម្តាយមានប្តីថ្មី ប្តីមួយទៀតទៅគាត់តែងតែធ្វើបាបយើងទៅ ហើយការរស់នៅមិនចុះសម្រុងគ្នាហើយចេះតែរសាត់ព្រាត់ចេញពីក្រុមគ្រួសារទៅរស់នៅតែឯងទៅ ជួនកាលទៅធ្វើទាហានចឹងទៅ ជួនកាលនៅកន្លែងកុមារកំព្រាចឹងទៅ វាកំសត់ដោយសារជីវិតរសនៅតែឯងដែលយើងនៅជាមួយឪពុកចុងអត់ចុះណា។
ក៖ ចាស ចុះពូចូលចិត្តពិសារម្ហូបអ្វីដែរ?
ខ៖ ម្ហូប បើម្ហូបខ្មែរយើងគ្មានអ្វីក្រៅពីត្រីទេ​ ត្រីឆ្ងាញ់ សាច់គោសាច់ជ្រូមិនសូវចូលចិត្តទេតែបើត្រីចូលចិត្តច្រើនជាង។
ក៖ ចុះតាំងពីក្មេងមកពូចូលចិត្តលេងល្បែងប្រជាប្រិយខ្មែរអ្វីខ្លះដែរពូ?
ខ៖ អូរ ចូលចិត្តតែរាំទេ ឲ្យតែរាំចូលចិត្តណាស់ ល្បែងអីអត់ចេះទេ។
ក៖ ចុះពូមានចងចាំបទចម្រៀងណាដែលពូចេះច្រៀងហើយចងចាំដល់ឥឡូវទេពូ?
ខ៖ ចេះតើ។
ក៖ បទអ្វីដែរពូ?
ខ៖ រំដួលសុរិន្ទ ដាក់ទៅឡើងគ្រលួច ជាពិសេសពូចេះច្រើន ចេះបទចម្រៀងច្រើនដែលពូចងចាំណា ព្រោះកាលពូនៅជាទាហាន នៅក្មេងនៅជំរុំណឹង ពូរត់ពីម្តាយទៅនៅទាហានណឹង ចឹងគ្មានអ្វីមើលទេពេលនៅក្នុងបន្ទាយនៅក្នុងកន្លែងណឹង ពូចេះតែអានសៀវភៅអត់មានសៀវភៅមើលពូមិនអានអាសៀវភៅចម្រៀង ច្រៀងតាមចម្រៀងហើយចេះអក្សរដោយសារការច្រៀងណឹងម៉ាបែបដែរ ធ្វើទាហាន ២ ៣ ឆ្នាំក៏មិនឥតប្រយោជន៍ដែរ អានចម្រៀងអានរឿងតាមសៀវភៅណឹងក៏យើងចេះច្រើនដែរខាងអក្សរសាស្ត្រ។
ក៖ ចុះពូចូលចិត្តស្តាប់ចម្រៀងអត់ពូ?
ខ៖ ចូលចិត្តណាស់ជាពិសេសចម្រៀង ស៊ិន ស៊ីសាមុត ខ្ញុំចូលចិត្តស្តាប់ណាស់។
ក៖ ចុះក្រុមគ្រួសារពូមាននរណាចេះលេងឧបករណ៍តន្ត្រីខ្មែរអត់ពូ?
ខ៖ ឥឡូវណឹងមានកូនខ្ញុំមួយ អាវាសនាកូនទី២ គេពូកែលេងភ្លេងណាស់ គេចេះព្យាណូ គេចេះទាំងហ្គីតា ណឹងហើយវាយស្គរក៏គេចេះដែរ។
ក៖ តើផ្ទះរបស់ពូមានលក្ខណៈបែបណាដែរពូតាំងតែពីក្មេងរបស់មកដល់ពេលនេះពូ?
ខ៖ តាំងតែពីក្មេងរហូតមកដល់ពេលនេះ គ្មានផ្ទះអីស្រួលបួលទេ ប៉ុន្តែអាលូវមានផ្ទះនៅខ្លួនឯង ប៉ុន្តែធ្វើមិនទាន់ហើយផ្ទះធ្វើពីឥដ្ឋ កល់ឥដ្ឋជុំវិញណឹងខាងក្នុងនៅទទេនៅឡើងអត់មានស្អីទេ បាំងតែខ្យល់បាំងតែភ្លៀងណឹងវាអត់ទាន់ហើយណារៀបតែឥដ្ឋពន័្ធជុំវិញណឹង។
ក៖ ផ្ទះណឹងធ្វើខ្លួនឯង ឬក៏ជួលគេ?
ខ៖ តាមពិតធ្វើខ្លួនឯងហៅពូខាងប្រពន្ធមកជួយធ្វើផង មិនមានលុយដើម្បីជួលគេទេចេះតែហៅពូមា មីងមកជួយទៅចឹងណាហើយធ្វើខ្លួនឯង។
ក៖ ចឹងពូធ្វើផ្ទះខ្លួនឯងណឹង ពូចេះពីនរណាគេដែរ?
ខ៖ ចេះធ្វើខ្លួនឯងដោយសារពូធ្លាប់ធ្វើកម្មករគេទៅថៃទៅអី ពូចេះតែដើរគ្រប់សព្វទៅកាលនៅពីក្មេង ចេះតែដើរធ្វើកម្មករគេទៅថៃទៅអីណា ចឹងពូចេះទៅ រត់រទេះសេះរត់អីកាលពីនៅក្មេងៗទៅថៃទៅអីធ្វើកម្មករគេណឹង​ ក៏ចេះអាណឹងតាំងពីណឹងមកស្អីក៏ចេះ យាយទៅការងារលំបាកពូចេះទាំងអស់ណឹង។
ក៖ ពូប្រើប្រាស់អ្វីខ្លះដែរដើម្បីសាងសង់ផ្ទះពូសព្វថ្ងៃណឹង?
ខ៖ ឧបរកណ៍មានច្រើន ចបជីក ព៉ែល ពូថៅ ញរញួ វាច្រើនដែរណឹងណា។
ក៖ ចឹងជំនាញដែលពូមាននៅផ្ទះរបស់ពូណឹងមានអ្វីខ្លះដែរពូ?
ខ៖ ជំនាញខ្ញុំពិតប្រាកដ ចំណេះវិជ្ជាខ្ញុំពិតប្រាកដគឺពេទ្យណឹងម៉ង ព្រោះពួកខ្ញុំរៀននៅពេទ្យរៀនផ្នែកជំងឺទូទៅ ចឹងព្យាបាលជំងឺទូទៅព្រោះខ្ញុំពួកខ្ញុំរៀន ៣ឆ្នាំ ៤ឆ្នាំ គេហៅ nurse ខ្មែរយើងគេថាគិលានុបដ្ឋាយិកា ៤ឆ្នាំ វាជិតចូលនឹង medic រៀន៦ឆ្នាំបានក្លាយជាដុកទ័រ អូ៤ឆ្នាំទៀតបានក្លាយជាដុកទ័រ ចឹងវានៅជា nurse នៅឡើយទេវានៅជាគិលានុបដ្ឋាយិកា ប៉ុន្តែពួកយើងនៅនោះរៀនច្បាស់ហើយដឹងច្រើនចឹងយើងចេះព្យាបាយ ឬយើងចេះប៉ាន់ប្រមាណទៅលើជំងឺខ្លះៗ តែភាគច្រើនយើងតែងតែប៉ាន់ប្រមាណទៅវាត្រូវ ថាអ្នកជំងឺណឹងប្រាប់យើងពីរបៀបដែលគាត់ឈឺអី ឈឺអីចឹងយើងអាចមើលដឹង។
ក៖ ចឹងពូអាចនិយាយប្រាប់ពីពេលដែលពូជួបការលំបាកក្នុងជីវិតរបស់ពូថាសាច់រឿងដែលបានកើតឡើងណឹងវាមានអ្វីខ្លះដែរពូ?
ខ៖ រឿងតាំងពីអាពតហី?
ក៖ ចាស​ ពូអាចរៀបរាប់ពីភាពលំបាករបស់ជីវិតមួយណឹងណាពូ។

ជាប់ខ្ញុំភ័យអើយៗ ស្រាប់គេមកស្រាយហើយគេចាប់ខ្ញុំចងណឹងគេចងដៃខ្ញុំខាងលើ អាបាតជើងខ្ញុំណឹងគេសន្តោចងថ្មណា ថ្មឡើងដុំធំបើធ្លាក់ទៅក្នុងទឹកណឹងខ្ញុំងាប់បាត់ហើយ ព្រោះអាថ្មនៅបាតជើងដៃគេចងខ្សែទៀតមានអីរើរួច ដល់ហើយស្រាប់តែពេលណឹងមានដៃ២មកចាប់ជើងខ្ញុំហើយស្រាយថ្មីទម្លាក់ចុះទៅបើងើបមកគៀនត្រចៀកខ្ញុំ ងើបមកខាងក្រោយខ្នងខ្ញុំគៀនត្រចៀកស្រាយអាដៃខ្ញុំណឹង ស្រាយអាដៃខ្ញុំណឹងហើយប្រាប់ថានោះហ្អែងហែលទៅច្រាំងម្តាងខាងនោះមានដើមត្រែងហើយហ្អែងរត់ទៅក្នុងព្រៃទៅ ទៅនៅជាមួយតាហ្អែងក្នុងព្រៃទៅកុំត្រល​ប់មកវិញប្រយ័ត្នងាប់ ពេលណឹងឯងខ្ញុំហែលទឹកទៅទៅដល់កន្លែងច្រាំងណឹងហើយខ្ញុំក៏ក្រលេកមកក្រោយវិញ តើអ្នកណាជួយខ្ញុំ ខ្ញុំក្រលេកមកអត់ឃើញមនុស្សសោះ មនុស្សណឹងទៅណាក៏ខ្ញុំមិនដឹង ទឹករលកទឹកអីក៏ខ្ញុំអត់ដឹង អត់ដឹងឃើញដើរខ្ញុំអត់ដឹងថាអ្នកណាជួយខ្ញុំទេនៅពេលណឹង ពេលណឹងក្រលេកមើលមួយសន្ទុះអត់ឃើញ ខ្ញុំក៏សម្រេចចិត្តរត់ រត់កាត់ព្រៃទៅនៅវាលស្រែឆ្ងាយចុងកោះចុងអាកោះដែលគេយកដាក់ណឹងទៅជាមួយតាហើយតាគាត់ដឹងរឿងណឹង តាខាងឪពុកខ្ញុំនោះគាត់កាប់អារណ្តៅមួយគាត់ដាក់ស្លឹកពោតឡើងពេញឲ្យខ្ញុំដេកនៅក្នុងរណ្តៅណឹងក្រោលដើមពោតក្រោលស្លឹកពោតហើយ យកដើមពោតស្លឹកពោតគ្រប់ពីលើគេមកសួរគាត់ថាអត់ឃើញទេចឹងណា​ ហើយចេះតែនៅជាមួយគាត់រហូតតែសំណាងល្អបានប្រហែលជាមួយអាទិត្យចាប់ផ្តើមយួនចូលមក យួនចូលមកច្រើនចឹងខ្ញុំដឹងប្រហែលជាខ្ញុំអាយុ៨ឆ្នាំហើយ ឆ្នាំ៧៨ ៧៩ យួនចូលហើយ ខ្ញុំអាយុ៨ ៩ឆ្នាំហើយពេលណឹង ពេលណឹងខ្ញុំចាប់ផ្តើមវេទនាខ្លាំងណាស់អាឆ្នាំចុងក្រោយណឹង ចាប់ផ្តើមយួនចូលហើយ ពេលយួនចូលណឹងហើយដែលម៉ែខ្ញុំគេដកទៅឆ្ងាយខ្ញុំបែកពីម៉ែខ្ញុំណា ខ្ញុំបានទៅជាមួយតាខ្ញុំខាងឪពុកណឹង តាហើយនិងយាយទៅនៅស្រុកកំណើតវិញ បន្ទាប់មកម៉ែខ្ញុំគាត់តាមរត់ឃើញទៅគាត់យកខ្ញុំមកនៅជាមួយគាត់ ហើយនៅរស់នៅជាមួយគាត់ ម៉ែគាត់ច្រើនដើរចោលព្រោះគាត់ដើររកស៊ីអត់មានអ្នកណានោះ ទុកខ្ញុំនៅផ្ទះម្នាក់ឯងកណ្តោចកណ្តែងហើយគាត់ចេះតែរកស៊ីចេញចូលទៅស្រុកយួនណឹង ពិបាកវេទនាគ្មានបានរៀនសូត្រទេ បន្ទាប់មកទៅនៅជាមួយមីង មួយថ្ងៃៗដឹងធ្វើអីអត់​ ច្រូតតែត្រកួនឲ្យជ្រូកណឹង ដាក់ឲ្យជ្រូកបបរឲ្យជ្រូកច្រូតត្រកួន គ្មានបានរៀនណា បែកពីអាពតចេញមកប្រហែល៤ ៥ឆ្នាំដល់ហើយម៉ែទៅជាយដែន បានទៅរៀននៅជាយដែននោះឯង ណឹងគ្រាន់តែនិយាយពីផ្នែកអាពត​ បើនិយាយទៀតនិយាយដល់លូវវាវេទនាណាស់ហើយនិយាយមួយយប់ទល់ភ្លឺអត់ចប់ផង អាលូវផ្អាកត្រឹមណឹងសិនក៏ម៉េចអាលូវយើងនិយាយផុតជំនាន់អាពតណឹងហើយ បើចង់និយាយពីជីវិតនៅជាយដែននិយាយបន្តទៀត។
ក៖ ចាសចឹងពូមានអីបន្ថែមទៀតទេពូ?
ខ៖ បានហើយ បើថែមនិយាយមួយយប់ទល់ភ្លឺមិនចប់ផង។
ក៖ ចឹងពូបានធ្វើអ្វីខ្លះដើម្បីឆ្លងកាត់ការលំបាកទាំងអស់ណឹងដែរពូ?
ខ៖ តស៊ូក្នុងជីវិតណា គ្រប់ច្រកល្ហក់ខំទៅរកស៊ីគ្រប់ច្រកល្ហក់ធ្វើការកម្មករគេក៏ធ្វើ រកស៊ីខ្លួនឯងក៏រក ធ្វើកម្មករគេបានលុយបានកាក់មកជួនកាល កាលពេលនៅបាត់ដំបងឆ្លៀតទិញក្រណាត់ជជុះលក់ លក់ចុះលក់ឡើងគេលួចអស់ កំសត់ណាស់ទៅធ្វើកម្មករគេវិញនៅថៃ ទៅធ្វើកម្មករគេនៅថៃមកវិញចឹងទៅ ហើយអាសញ្ញាប័ត្រពេទ្យខ្ញុំនេះចូលមកដល់ស្រុកខ្មែរនេះគេអត់ទទួលខុសត្រូវសោះ គេអត់ទទួលថាយើងណឹងពេទ្យក្រៅក្របខ័ណ្ឌ ហើយអត់ទទួលស្គាល់ទេហើយសញ្ញាប័ត្រខ្ញុំចុះហត្ថលេខាសុទ្ធតែ៣ប្រទេសណា Unisco សញ្ញាប័ត្រ Unisco អាមេរិក​ បារាំង ហើយនិងអូស្ត្រាលី ចុះហត្ថលេខាលើណឹង៣ប្រទេសណា ជាអ្នកគាំទ្រ Unisco នោះ សញ្ញាប័ត្រមានអាលូវសញ្ញាប័ត្របក់មូស បក់ពេលក្តៅស្អុះ​សញ្ញាប័ត្រទាំងប្តីទាំងប្រពន្ធមានទាំង៤ឆ្នាំ មួយឆ្នាំមួយៗរហូតដល់សញ្ញាប័ត្រធំក៏មាន អាលូវទុកចោលមានអីធ្វើដើរធ្វើកម្មករគេរហូតមកដើម្បីចិញ្ចឹមជីវិតណឹង ហើយរកស៊ីខ្លះរកស៊ីភ្លេចៗខ្លួនគេលួចលុយអស់។
ក៖ ចុះពូមានបទពិសោធន៍ល្អៗក្នុងជីវិតអ្វីខ្លះដែរពូ? ដូចជាសប្បាយអីចឹងណា?
ខ៖ គ្មានអីល្អទេ មានតែល្អបំផុតមានតែចូលក្នុងសាសនាចក្រនៃព្រះយេស៊ូវគ្រីស្ទនៃពួកបរិសុទ្ទថ្ងៃចុងក្រោយណឹងដែលធ្វើឲ្យជីវិតប្រសើរឡើង ដែលធ្វើឲ្យជីវិតសប្បាយក្រៅពីណឹងជួបនឹងរឿងក្រពុលមុខរហូតណឹងណា ជួបនឹងទុក្ខរហូតជីវិតគ្មានសប្បាយទេ ម៉ួរម៉ៅរហូតណឹង។
ក៖ ចឹងកាលពីនៅក្មេងណាពូ ពូធ្លាប់មានក្តីស្រម៉ៃអ្វីខ្លះដែរពេលដែលពូធំឡើង?
ខ៖ ខ្ញុំពីក្មេងខ្ញុំថាខ្ញុំនឹងរៀនឲ្យបានខ្ពង់ខ្ពស់ហើយខ្ញុំនឹងមានប្រាក់ខែច្រើន ខ្ញុំនឹងធ្វើការងារអ្វីហើយចាប់មុខរបបពេទ្យមួយចឹងទៅ ខ្ញុំនឹងមានក្រុមគ្រួសារមួយដ៏ល្អដែលមានផ្ទះសម្បែងនៅពិតប្រាកដ ព្រោះតែចឹងហើយបានខ្ញុំខំរៀនខាងពេទ្យនៅជាយដែន។
ក៖ ចុះសិនជាពូអាចប្រាប់ទៅកាន់កូនចៅជំនាន់ក្រោយៗរបស់ពូ តើពូនឹងផ្តាំផ្ញើរអ្វីដល់ពួកគាត់ដែរ?
ខ៖ ខ្ញុំផ្តាំគាត់តែ២មុខទេ អត់ផ្តាំច្រើនទេ ទីមួយឲ្យពួកគាត់ខំរៀន ទី២ឲ្យពួកគាត់ចូលនៅក្នុងសាសនាចក្រនៃព្រះយេស៊ូវគ្រីស្ទនៃពួកបរិសុទ្ទថ្ងៃចុងក្រោយ ព្រោះយើងមិនមានទ្រព្យសម្បត្តិអីចែកដល់ពួកគាត់ទេ មានតែបណ្តាំ២ណឹង ទី១ត្រូវតែខំរៀនដើម្បីចំណេះវិជ្ជាខ្លួនឯងដើម្បីឈរខ្លួនឯងដើម្បីមានប្រាក់ខែច្រើនពេលយើងរៀនចេះទៅណា ទី២ត្រូវនៅក្នុងសាសនាចក្រនៃព្រះយេស៊ូវគ្រីស្ទនៃពួកបរិសុទ្ទថ្ងៃចុងក្រោយជាសាសនាចក្រពិត ជារបស់ព្រះពិតណឹងហើយដែលអាចកែតម្រូវ ព្រោះខ្ញុំជាឪពុកចឹងខ្ញុំមិនអាចកែចរិត ឬក៏ប្រដៅកូនបានល្អទេក្រៅពីសាសនា មានតែសាសនាទេដែលកែចរិតមនុស្សឲ្យល្អឲ្យអីចឹងណា ចឹងមានខ្ញុំរត់រកព្រះណឹងហើយ។
ក៖ ចឹងពូមានអ្វីបន្ថែមពីលើណឹងទៀតទេពូ?
ខ៖ ដូចជាអស់ហើយ បើមានសំនួរចេះតែឆ្លើយបើគ្មានសំនួរអស់បាត់ទៅហើយ។
ក៖ ចាស ខ្ញុំសូមថ្លែងអំណរគុណដែលពូបានចំណាយពេលវេលាដើម្បីឲ្យខ្ញុំមកសម្ភាសន៍ពូ ចាសខ្ញុំសូមជូនពរឲ្យពូមានសុខភាពល្អ និងមានសុភមង្គលណាពូ។
ខ៖ បាទអរគុណច្រើន។
ក៖ ចាសពូអរគុណ។  


